
眼科心法要訣 

冰瑕翳深歌 

原文 

冰瑕翳深色微青，橫貫烏睛珠癢疼，淚眵赤脈緣肝熱，

石燕丹宜外點靈，內服茺蔚硝黃細，元芍知母殼防風。 

*茺蔚散方：茺蔚子  芒硝 大黃  細辛 黑參  赤芍藥  知

母 枳殼 防風 

 

註釋 

冰瑕翳深之證，翳色青白如冰，橫貫烏睛，其證或癢或疼，發歇無時，眵黏

淚出，白睛赤脈，此乃肝經之熱。宜外點石燕丹，內服茺蔚散。石燕丹（方見卷

末） 

 

 

 


